
Dear Mr. Adam Whitakerw

Nam sole orto magnitudine angusti gurgitis sed profundi
a transitu arcebantur et dum piscatorios quaerunt
lenunculos vel innare temere contextis cratibus parant,
effusae legiones, quae hiemabant tunc apud Siden,
isdem impetu occurrere veloci. et signis prope ripam
locatis ad manus comminus conserendas denseta
scutorum conpage semet scientissime praestruebant,
ausos quogue aliquos fiducia nandi vel cavatis arborum
truncis amnem permeare latenter facillime trucidarunt.

Novo denique perniciosoque exemplo idem Gallus
ausus est inire flagitium grave, quod Romae cum
ultimo dedecore temptasse aliquando dicitur Gallienus,
et adhibitis paucis clam ferro succinctis vesperi per
tabernas palabatur et conpita quaeritando Graeco
sermone, cuius erat inpendio gnarus, quid de Caesare
guisgue sentiret. et haec confidenter agebat in urbe ubi
pernoctantium luminum claritudo dierum solet imitari
fulgorem. postremo agnitus saepe iamque, si prodisset,
conspicuum se fore contemplans, non nisi luce palam
egrediens ad agenda quae putabat seria cernebatur. et
haec quidem medullitus multis gementibus agebantur.

sincerely
Matthew P. Griffith



